
1. MƏQSƏD və TƏTBİQ SAHƏSİ  

Bu prosedurun məqsədi “Azərbaycan Turizm Bürosu” publik hüquqi şəxsin 

nəzdində fəaliyyət göstərən Turizm bələdçilərinin sertifikatlaşdırma orqanına (bundan 

sonra - sertifikatlaşdırma orqanı və ya TBSO) onun sertifikatlaşdırma prosesi ilə əlaqəli 

daxil olan apellyasiyaların tərtibi, qəbulu və qeydiyyatı, apellyasiyalar üzrə komissiyanın 

formalaşdırılması qaydalarını, apellyasiyalara baxılma müddətini, həmçinin 

apellyasiyaların baxılmasında tərəflərin hüquqları və vəzifələrini müəyyən etməkdir. 

 Bu prosedurun istifadəsi aşağıda göstərilən tərəflər üçün nəzərdə tutulub: 

- Apellyasiya Komissiyası; 

- ərizəçilər; 

- maraqlı tərəflər. 

2.  TERMİNLƏR və TƏRİFLƏR 

apellyasiya – uyğunluğu qiymətləndirilən şəxsin uyğunluğun qiymətləndirilməsi 

barədə sertifikatlaşdırma orqanının çıxardığı  qərara yenidən baxılması üzrə sorğusu;  

apellyant – apellyasiyanı vermiş şəxs  

prosedur – fəaliyyətin və ya prosesin yerinə yetirilməsi üçün müəyyən edilmiş 

üsul; 

sifarişçi – xidmətin uyğunluğunun qiymətləndirilməsini sifariş edən fiziki şəxs.   

 

 2.1. Bu prosedurda istifadə edilən Açıqlamalar: 

 AK   –  Apellyasiya Komissiyası  

TBSO          – Turizm bələdçilərinin sertifikatlaşdırma orqanı 

KİS  –  Keyfiyyəti İdarəetmə Sistemi 

 
3.      CAVABDEHLİK 

3.1. TBSO -nun  bütün heyəti  bu prosedurun tətbiqinə və icrasına cavabdehdir. 

  3.2. Bu prosedurda edilən zəruri dəyişikliklərə TBSO -nun rəhbəri cavabdehdir. 

 4. ƏLAQƏLİ  SƏNƏDLƏR 

 

 AZS ISO/IEC 17000-2024 Uyğunluğun qiymətləndirilməsi. Lüğət və ümumi 

prinsiplər 

 AZS ISO/IEC 17024 – 2024 Uyğunluğun qiymətləndirilməsi. Heyətin 

sertifikatlaşdırılmasını həyata keçirən orqanlara ümumi tələblər.; 

 
5.  PROSEDURUN TƏSVİRİ 

5.1. Giriş 

5.1.1. Bu prosedur “Azərbaycan Turizm Bürosu” publik hüquqi şəxsin nəzdində 

fəaliyyət göstərən Turizm bələdçilərinin sertifikatlaşdırma orqanının sertifikatlaşdırma 

prosesində yaranan apellyasiyalar ilə bağlı qərarların qəbul edilməsi prosesini müəyyən 

edir. 

5.1.2. Apellyasiyalara baxılması üzrə fəaliyyətin məqsədi uyğunsuzluqların 

yaranması səbəblərini müəyyən etmək və apellyasiya şikayəti baxılmağa qəbul edildiyi 

halda müvafiq təshihedici və düzəldici tədbirlərin  görülməsindən ibarətdir. 

 

5.2. Ümumi müddəalar 

5.2.1. Sifarişçi şikayət ərizəsi üzrə TBSO -nun qərarı ilə razı olmadıqda  

məsələyə yenidən baxılması üçün “Azərbaycan Turizm Bürosu” publik hüquqi şəxsə  

apellyasiya vermək hüququna malikdirlər. 

5.2.2. Apellyasiya Komissiyası (AK) TBSO -ya daxil olmuş apellyasiyalar barədə 

qərarların qəbulu üçün vaxtaşırı kollegial fəaliyyətdə olan bölmə kimi yaradılır.  

5.2.3. AK-nın fəaliyyətinə  “Azərbaycan Turizm Bürosu” publik hüquqi şəxsin 

rəhbərliyi məsuliyyət daşıyır. 

5.2.4. AK-ya “Azərbaycan Turizm Bürosu” publik hüquqi şəxsin İdarə Heyəti 

sədrinin əmri ilə təsdiq edilmiş komissiya sədri başçılıq edir.   

5.2.5.  Komissiyanın tərkibini  (apellyasiya predmetinə aidiyyəti olmayan 

şəxslərdən) və işlərin görülməsi müddətini Azərbaycan Turizm Bürosu” publik hüquqi 

şəxsin İdarə Heyəti sədri təyin edir. 

5.2.6.  Komissiyanın iş fəaliyyətinin nəticəsi yaranmış problemin aradan 

qaldırılması və ya əsaslandırılmış formada apellyasiyanın təmin edilməməsi barədə 

qərarın verilməsidir.  

Apellayant AK-nın qəbul etdiyi qərar ilə razı olmadıqda yuxarı instansiyalara 

müraciət etmək hüququna malikdir 

Yuxarı instansiyalarının qərarı qətidir. 
 
5.3. Apellyasiyaların qəbul edilməsi və  qeydiyyatı  

 5.3.1. Apellyasiya müxtəlif üsullarla - faksla, poçtla, elektron formada və ya 

şəxsən təqdim oluna bilər. Apellyasiya sertifikatlaşdırma barədə qərar qəbul edildiyi 

tarixdən 30 təqvim günü ərzində verilə bilər. Daxil olmuş  apellyasiyalar  “Kənardan daxil 

olan sənədlərin qeydiyyatı” jurnalında (ATB/ TBSO /J-01)   qeydiyyata alınır və  

baxılmaq  üçün TBSO -nun rəhbərinə göndərilir. TBSO -nun rəhbəri telefon, poçt və ya 

elektron poçt vasitəsi ilə apellyasiyanı  qəbul etdiyini apellyanta  bildirir. 

 5.3.2. Apellyasiyanın səbəblərini müəyyənləşdirmək məqsədilə TBSO -nun 

rəhbəri ilkin qiymətləndirmə aparır: 

- TBSO -nun məsuliyyəti qiymətləndirmə və sertifikatlaşdırma üzrə fəaliyyətə 

aiddir; 

- apellyasiyanın baxılması üzrə təxirəsalınmaz tədbirlər keçirmək imkanları; 

- apellyasiya ilə əlaqəli iş üzrə konkret addımlar. 

5.3.3. İlkin qiymətləndirmədən sonra TBSO -nun rəhbəri şikayətin üzərinə 

özündə aşağıdakıları əks etdirən  dərkənar qoyur: 

- Şikayətin araşdırılmasına cavabdeh olan şəxslərin siyahısı (nəzərə almaq 

lazımdır ki, şikayətin təhlili şikayətə aidiyyəti olmayan şəxslər tərəfindən 

aparılmalıdır); 

- onun araşdırılması üzrə tədbirlər (zərurət olduqda); 

- həlli üçün tələb olunan vəsait (zərurət olduqda).  

Şikayət TBSO -nun rəhbərinin dərkənarı ilə məsul şəxslərə və AK-na verilir. 

 

5.4. Apellyasiyanın baxılması qaydası  

5.4.1. Apellyasiyanın AK-nın iclasında baxılmaq üçün hazırlıq işlərinə 

“Azərbaycan Turizm Bürosu” publik hüquqi şəxsin daxili prosedurlarına uyğun olaraq 

Komissiyanın sədri rəhbərlik edir.  

5.4.2. Komissiya “Azərbaycan Turizm Bürosu” publik hüquqi şəxsin rəhbərinin 

əmri ilə təyin edilir. 

5.4.3. Komissiyanın işinin təşkili və qərarın qeydiyyatı müəyyən olunmuş 

reqlament əsasında aparılır. 

5.4.4. Apellyasiyanın baxılması üçün TBSO-nun rəhbəri araşdırmanın səbəbi 

olan bütün qiymətləndirmə və sertifikatlaşdırma materiallarını AK-ya təqdim edir. 

MUTSO apellyasiyanın baxılması üçün zəruri olan məlumatın toplanılmasına, 

məlumatların etibarlılıq və həqiqiliyinə  görə məsuliyyət daşıyır. Komissiya bütün 

mübahisəli məsələləri konfidensial nəzərdən keçirir. 

Bir qayda olaraq Komissiya tərəfindən aşağıdakı qərarlar qəbul olunur: 

- şikayəti əsassız hesab etmək; 

- şikayəti əsasslı  hesab etmək; 

- təshihedici tədbirlərin hazırlanması və onları yerinə yetirilməsi müddətlərini  

müəyyən etmək;  

- qiymətləndirmə və sertifikatlaşdırma fəaliyyətinin dayandırılması; 

- verilmiş sertifikatlaşdırma nəticələrini ləğv etmək. 

5.4.4. Apellyant TBSO -nun komissiyasının qərarı ilə razı olmadığı halda, 

Azərbaycan Akkreditasiya Mərkəzinə və ya yuxarı instansiyalara müraciət etmək 

hüququna malikdir. 

Yuxarı instansiyalarının qərarı qətidir. 

5.5. Qəbul edilmiş qərarların həyata keçirilməsi və onların yerinə 

yetirilməsinə  nəzarət 

 5.5.1. Apellyasiyalar üzrə qəbul edilmiş qərarlar, onların icrasına və icra 

müddətinə cavabdeh olan şəxslər  müvafiq  jurnalda qeydə alınır. 

 5.5.2. TBSO apellyasiyanın baxılması prosesinin qutarması və qəbul edilmiş 

qərar  barədə apellyantı rəsmi qaydada məlumatlandırır. Bildiriş yazılı şəkildə iddiaçının 

apellyasiya şikayətinə cavab şəklində rəsmiləşdirilir. Məktub TBSO -nun rəhbəri 

tərəfindən imzalandıqdan sonra “Kənara çıxan sənədlərin qeydiyyatı” jurnalında (ATB/ 

TBSO /J-02) qeydiyyata alınır və apellyantın ünvanına göndərilir. 

 5.5.3. Qəbul olunmuş tədbirlərin yerinə yetirilməsinə və yerinə yetirilmə 

müddətinə nəzarəti TBSO -nun rəhbəri tərəfindən təyin edilmiş şəxs aparır. 

 5.5.4.  TBSO -nun rəhbəri apellyantla birlikdə şikayət və qəbul olunmuş 

qərarların yayılması dərəcəsini və zəruriliyini müəyyən edir. Qəbul olunmuş qərar 

qeydiyyat jurnalında qeydə alınır. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

ƏLAVƏ 1 

 

“Azərbaycan Turizm Bürosu” publik hüquqi şəxs 

Turizm bələdçilərinin sertifikatlaşdırılması 
orqanı Sənəd 

№ 
ATB/TBSO/J-001 

Apellyasiyaların qeydiyyatı 

              

 

 

S/S 

 

Apellyasiyanın 

qeydiyyat 

tarix 

Apellyasiyanı 

vermiş 

təşkilatın 

(şəxsin) tam 

adı, 

ünvanı, 

telefonu 

Apellyasiyanın 

məzmunu 

Təyin 

olunmuş 

cavabdeh 

şəxs 

(A.S.A.) 

Qəbul 

olunmuş 

qərarın 

№-si, 

qısa 

məzmunu 

 

Apellyantı 

məlumatlandırma 

tarixi 

 

1 2 3 4 5 6 7 

       

       

 

 

 

 

 

 

 

 

 

 

 

 

 

 

 

 

 

 

 

 

 

ƏLAVƏ 2 

Turizm bələdçilərinin sertifikatlaşdırılması 
orqanı Sənəd 

№ 
ATB/TBSO/F-013 

Apelyasiya Komissiyasının iclasının protokolu 
 

              
PROTOKOL №                        

                                                                                                                Bakı şəh 
                                                

                                       «____»_                      20     il.                                                  
  

Komissiyanın tərkibi                                                        
Katib                                                                                
İştirak etdilər:                                                                   

  
 Gündəlik: Apelyasiyanın baxılması 
 

apelyasiyaya verən təşkilatın adı 
 
 

DİNLƏDİLƏR: 
  
  

ÇIXIŞ ETDİLƏR: 
  
  

QƏRARA ALINDI (QƏT EDİLDİ): 
  
  

XÜSUSİ RƏY 
  
  

 
 
Səs verdilər:  "leyhinə"              "əleyhinə"            "bitərəf qaldılar" 

  
  
Sədr                                            İmza                                            

 
Katib                                            İmza                                          
 

 
 
 

 
 
 

 



“Azərbaycan Turizm Bürosu” publik hüquqi şəxsin turizm bələdçilərinin sertifikatlaşdırma orqanı 

 

APPELYASİYALAR PROSEDURU 

Sənəd № ATB/TBSO/PR-007 

Nəşr tarixi 28.11.2025 

Nəşr №   02 

Səhifə № 8/8 

 

© ATB, 2025-ci il. Bütün hüquqlar qorunur      
 

 
 

 
Hazırladı: Təsdiq etdi: 

  

  
  

Nikita Trarov Sengstschmid Florian 

Keyfiyyət Üzrə Menecer Sertifikatlaşdırma orqanının rəhbəri 

 


